
BADIIY MATNNING PSIXOLINGVISTIK TAHLILI

Annotatsiya: matnning  hissiyotlilik  xususiyati insonning ichki
kechinmalarini, voqelikka munosabatini o‘ziga xos tarzda ifodalasa,
psixolingvistika matnning aynan shu xususiyatiga e’tibor gqaratadi. Ushbu
maqolada insonlarning nutqiy jarayonlarini psixolingvistik nuqtayi nazardan tahlil
qilishda badiiy matnlarga tayanildi. Turli asarlardan olingan parchalar asosida
matnning psixolingvistikasi — matn uni idrok etuvchilar ongida ganday
mavjudligini o‘rganishga harakat qilindi.

Kalit so‘zlar: badiiy matn, hissiylik, psixolingvistik tahlil, nutq, lingvistik
xususiyatlar, leksik noaniqglik, kognitiv jarayonlar.

AHHOTaLUMA: €CIIH SMOLUMOHANBHBIN XapakTep TEKCTa YHHUKAIBHBIM 00pa3zoM
BRIpA)Kae€T BHYTPEHHHE IIepEKHBAHMA  4YeIOBEKAa, €ro OTHOLIEHHE K
NCHCTBUTENEHOCTH, TO NMCHXOIHWHIBUCTHKA AKIICHTHPYET BHHMAaHHE WMCHHO Ha
3TOM aclekTe TekcTa. B naHHOM craThe Ha OCHOBE XYAOXKECTBEHHBIX TEKCTOB
aHAJM3UPYIOTCA PEUYEBBIE NMPOIECCH YENOBEKAa C IICUXOJIMHIBUCTHYECKOH TOUKH
3peHus. Ha ocHOBE OTPHIBKOB M3 pa3iMYHBIX NMpPOW3BeAeHMH OblIa MpeAnpHHATA
MOMBITKA H3YUHUTh ICHXOJHHTBHCTHKY pPE€YM — TO, KaK TEKCT CYIIECTBYET B
CO3HAHHH TOI'0, KTO €70 BOCIIPUHHMAET,

KioueBnie ciioBa: TUTEpaTypPHBIH TEKCT, SMOLIMH, TICHXOIMHIBUCTHYECKHMA
aHaJu3, pedb, JHUHIBHCTHYECKHE OCOOEHHOCTH, KOHTEKCT, JeKCHUIecKas
HEOJHO3HAYHOCTh, KOTHHTHBHEIE IIPOLIECCHI.

Abstract: if the emotional character of the text expresses the inner
experiences of a person, his attitude to reality in a unique way, psycholinguistics
focuses on this particular character of the text. This article relied on literary texts to
analyze human speech processes from a psycholinguistic point of view. Based on
excerpts from various works, an attempt was made to study the psycholinguistics
of speech — how the text exists in the minds of those who perceive it.

Keywords: literary text, emotion, psycholinguistic analysis, speech,
linguistic features, context, lexical ambiguity, cognitive processes.

Kirish. Ma’lumki, mavjud bir gancha fanlar bitta umumiy obyektga ega
bo‘lishi mumkin. Birog, ular mavzu jihatdan bir-biridan farqlanadi. Bu esa
obyektni qay jihatdan o‘rganishga bog‘liqdir. Shu o‘rinda inson tibbiyot,
psixologiya va lingvistika kabi bir gancha fanlarning o‘rganish obyekti bo‘lib, har
bir fan unga o‘z pozitsiyasi nuqtayi nazaridan yondashadi. Shu o‘rinda psixologiya
va lingvistika kesimida yuzaga kelgan psixolingvistika fani til va til belgilari
tizimining ishlash jarayoni, ya’ni insonlar tomonidan til belgilarini yaratish va
idrok etish jarayoni bilan shug‘ullanadi. Bunda faqatgina til belgilari tizimi va
uning qurilish tamoyillarigina emas, balki nutqni shakllantirish va idrok etish
jarayoni ham muhim sanaladi. Ushbu fan uchun insonning nutqiy qobiliyati, til
belgilari bilan bir qatorda uning nutqiy vaziyati, yoshi, jinsi, millati, salomatligi va
ruhiy holati ham ahamiyatlidir.

Asosiy qism. Psixolingvistika matndagi hissiyotlilik (his-tuyg‘ularni
yetkazish qobiliyati) xususiyatiga alohida e’tibor qaratadi. Matnning bunday
xususiyati insonning ichki kechinmalarini, vogelikka munosabatini o°‘ziga xos
pafos bilan ifodalaydi. Qahramonning hissiy kechinmalari va uning ruhiy holati
muallifning nutqiy vaziyat uchun tanlagan til birliklariga bog‘liq bo‘lib qoladi.

Ushbu maqolada insonlarning nutqiy jarayonlarini psixolingvistik nuqtayi
nazardan tahlil qilishda badiiy matnlarga tayanildi. Turli asarlardan olingan
parchalar asosida matnning psixolingvistikasi — matn uni idrok etuvchilar ongida
ganday mavjudligini o‘rganishga harakat qilindi. Jumladan, Mario Pyuzoning
“Cho‘qintirgan ota” asaridan keltirilgan parcha asosida asar qahramonlaridan
birining nutqiy qobiliyati, uning xarakteri va ruhiy holatini o‘rganishga urinib
ko‘ramiz:

— Sizdan butun kuchingizni, mahoratingizni ishga solishni iltimos qilaman.
Onasi uni shunday holda ko ‘rishini istamayman....(Don qo ‘lini uzatib, bir necha
dagiga Bonaseraga suyanib qoldi). O'‘g‘limni ne ahvolga solishganini
ko ‘ryapsanmi [6,371]?

Don Karleonning nutqidan keltirilgan ushbu parcha orqali o‘g‘lidan
dahshatli tazda judo bo‘lgan ota giyofasini ko‘rish mumkin. Biroq, bu nutgning
boshqa otalar nutgidan fargi shundaki, unda ortigcha g‘azab, alam, dard kabi
tuyg‘ularni ifodalovchi til birliklari uchramaydi. Aksincha, nutqda qo‘llangan
“iltimos qilaman”, “bor kuchingiz va mahoratingiz” kabi birliklarning qo‘llanishi
gqahramonning nihoyatda aglli va mulohazali shaxs ekanligidan dalolat beradi.
Uning suhbatdoshiga dastlab “siz” deb murojaat gilishi o‘zaro kommunikatsiya
jarayonida talab etiladigan nutq odobining yuksak namunasini ko‘rsatsa, nutq
so‘ngida “ko ‘ryapsanmi” fe’li orqali suhbatdoshini semsirashi esa barcha dard-
hasratini ichida yashirishga urinayotgan, farzand dog‘ida adoyi tamom bo‘layotgan
— ota giyofasini yaqqol aks ettiradi.

Ma’lumki, nutq — insonning fikrlari va his-tuyg‘ularini boshqgalarga
yetkazish imkoniyatidir. Aloqa vositasi sifatida nutq tufayli insonning shaxsiy
ongi, shaxsiy tajribasi bilan cheklanib qolmasdan, boshqa odamlarning tajribasi
bilan boyitiladi hamda kuzatuv va nutqdan tashgari boshqa jarayonlarga
qaraganda, to‘g‘ridan-to‘g‘ri bilish amalga oshiriladi. Nutq orqali bir kishining
psixologiyasi va tajribasi boshqga odamlar uchun mavjud bo‘lib, ularni boyitadi,
rivojlanishiga hissa qo‘shadi.

Umuman olganda, matnni psixolingvistik tahlil qilish badiiy matnning
mavzulari, g‘oyalari va yozuv uslubi haqgida tushunchaga ega bo‘lish uchun foydali
vosita bo‘lishi mumkin. Muallifning tildan foydalanishidagi gonuniyatlami
aniglash orqali biz matn va uning mazmunini chuqurroq tushunishimiz mumkin.
Badily matnning psixolingvistik tahlili badily asardagi ma’no va mavzularni,
qahramonning nutq vaziyatiga munosabati va hissiyligini yetkazish uchun tildan
foydalanishni tahlil gilish bilan shug‘ullanadi. Asarning mavzulari va g‘oyalari
haqgida tushunchaga ega bo‘lish uchun matnda ishlatilgan so‘z va iboralar, ular
anglatayotgan mazmun-mohiyat bilan birga muallifning gahramon xarakteri va
nutq vaziyatiga mos birliklarni o‘rganish orqali muallifning yozish uslubini
tekshirishni ham oz ichiga oladi.

O‘z mohiyatiga ko‘ra, psixolingvistika odamlarning muloqot qilish uchun,
o‘z fikrlari hamda hissiy munosabatlarini ifoda etish uchun tildan qanday
foydalanishi va tilni ularning ongida qay tarzda gayta ishlashi bilan shug‘ullanadi.
Adabiy tahlilga bunday yondashuv esa matnda qo‘llanilgan so‘z va iboralami
o‘qish va tushunish bilan bog‘liq kognitiv jarayonlar haqida tushunchaga ega
bo‘lishni 0°z ichiga oladi. So‘z va iboralarning kontekstini hamda ularning shu
kontekstda ifodalagan ma’nolarini o‘rganish orqali biz matnni tushunish bilan
bog‘liq aqliy jarayonlar haqida tushunchaga ega bo‘lishimiz mumkin.

Adabiy asarlarda muallifning gahramonlar fe’l-atvori, ularning nutqiy
qobiliyatlari hamda nutqiy vaziyat omillarini kitobxonga qay darajada aniq va
maqsadli yetkaza olishi muallifning so‘z qo‘llash mahoratiga bog‘liq bo‘lib goladi.
So‘z va iboralarning gahramon xarakteriga bog‘liq holda tanlanishi ushbu
qahramonni yanada yaqindan tanish va matnni tushunish imkonini beradi. Quyida
Said Ahmadning “Ufq” romani gahramonlaridan biri — Ikromjonning nutgidan
olingan parcha orqali uning xarakteri, nutqiy vaziyati va ruhiy holatini tahlil
qilishga harakat qilib ko‘ramiz:

— Onang qgandoq xotin edi! Qandog xotin edi! Nomard! Ona qabrga
qo yilayotganda ko ‘rib turib yoniga borolmagan, ogpadar! Oz go'li bilan
tuprogga qo ‘yvishdan qochgan yaramas! Onang qandoq xotin edi-ya! Sen
Jjuvonmargga gandoq mehr qo ‘ygan edi-ya! Sen uni o ‘ldirding! O ‘zing o ‘ldirib,
yana o ‘zing uni tuprogqa qo ‘vganlarini tomosha qildingmi? Iflos![5,431]

Ushbu parcha orqali muallif butun matnni yaratishda gapning ifoda
maqsadiga ko‘ra his-hayajon gaplardan foydalanganining guvohi bo‘lamiz. Bu
qahramonning ruhiy holati bir maromda emasligidan dalolat beradi. U butun
nutqini yuqori asabiylik va og‘ir bosim ostida ifodalaganini ko‘rsatib beradi.
Bundan tashqari matnda qo‘llangan o°‘ldirmogq, qabr, tuproqqa qo‘ymoq kabi
birliklar orqali qahramonning o‘tmish xotiralarini, qayg‘u va iztirobini; nomard,
ogpadar, juvonmarg, yaramas, iflos kabi birliklar esa qahramon ruhiyatidagi gahr
va g‘azab, alamzadalik kabi ichki hissiyotlarni yuzaga olib chiqqan, deyish
mumkin. Matndagi gaplarning tuzilishiga ahamiyat beradigan bo‘lsak, barcha
gaplar sodda yoyiq hamda so z gaplardan tashkil topgan. Bu esa nutqiy vaziyatning
o‘ziga xosligini ta’minlashda va qahramonning ruhiy holatini ko‘rsatishda
ko‘makchi bo‘lib xizmat qilgan, deyish mumkin. Chunki, odatda, so‘zlovchi
shoshilgan vaziyatda yoki unda kuchli hayajon va asabiylik sodir bo‘lganda
murakkab gaplardan yoki qo‘shma birliklardan foydalanmaydi. Sababi, unda
buning uchun vaqt hamda xotirjamlik yetishmaydi. Bularning barchasi esa
yuqoridagi nutqiy vaziyatda gahramon ruhiy holati asabiy va tezlashganligini
anglashga ko‘mak beradi.

— Yot-begonalar tobutni vyelkaga olib ketayotganlarini ko ‘rib chidab
turdingmi? Yo ‘lingga termulib ko ‘r bo ‘lgan onaga shumi mukofot? Butun umrini,
Jjonini, rohatini bag ‘ishlagan onaga shumi mukofot? ... Sening o ‘rningga it bogsak
bo ‘Imasmidi?! Onaga vafo qilmagan bola kimga vafo giladi?! Yurt ishiga
yaramagan bola qay ishga yaraydi?![5, 432]

Odatda, biz nutqimizda ritorik so‘roq gaplarni qarshidagi suhbatdoshdan
javob olish magqgsadida emas, balki o°‘z fikrimizni dalillash va tasdiglatish
magsadida qo‘llaymiz. Qahramon nutqidan keltirilgan navbatdagi nutqiy matn esa
ritorik so‘roq gaplardan tashkil topganligini ham shu bilan izohlash mumkin. Bu
yerda gahramon o‘zidagi savollarga javob olishni emas, aksincha, o‘zidagi
alamzadalikning, gqahr-g‘azabning behuda emasligiga ishonch hosil gilish
magsadida qo‘llagan, desak yanglishmagan bo‘lamiz.

Psixolingvistikadagi yana bir muhim tushuncha leksik noaniglik
g‘oyasidir. Ushbu g‘oya qo‘llanilgan so‘z yoki iboralarning kontekstga qarab bir
nechta ma’noga ega bo‘lishi mumkin bo‘lgan hodisani ifodalab, tinglovchidan
biroz ziyraklikni talab etadi. Masalan, o‘t so‘zi “olov, otash, alanga” ma’nosi
bilan birga “ma’lum bir yo'nalishda harakatlanish” yoki “poyasi
yog ‘ochlanmaydigan yashil o ‘simlik” hamda “jigardan ajralib chiquvchi sarg ‘ish-
yashil rangli achchig suyuqlik” kabi ma’nolarni ham ifodalab kelishi mumkin.
Ushbu holatda bu so‘zlarning aynan qaysi ma’noni ifodalayotganiga uning
kontekstdagi boshqa so‘zlar bilan munosabatidan aniglik kiritamiz.

Ushbu kontseptsiyani adabiy tahlilda muallifning matnda bir nechta ma’no
va talgin qilish uchun tildan ganday foydalanishini tekshirish orgali ko‘rib chiqgish

mumkin. Masalan, “O‘tkan kunlar” hamda “Shaytanat” kabi ikki mashhur asar
orgali kitobxonlarga tanish bo‘lgan “ Siz o‘shami?!” birligi har ikki asarda ham bir
xil mazmun-mohiyat kasb etmasligi ma’lum. Bunga quyidagi izohlar orqali aniglik
kiritishimiz mumkin:

“Majburiyat ostida, yov qarashi bilan sekingina dushmaniga qaradi...Shu
garashda bir muncha vaqt gotib qoldi. Shundan keyin bir necha gadam bosib
Otabekning pinchiga yaqgin keldi va esankirangan, hayajonlangan bir tovush bilan
so‘radi:[3, 33]

— Siz o‘shami?!

“O‘tkan kunlar” romanidan olingan ushbu parchada gahramonlarning eng
totli va hayajonli lahzalaridan biri ifodalangan bo‘lib, muallif qo‘llagan
“sekingina”, pinjiga yaqin keldi”, “hayajonlangan bir tovush” kabi birliklarning
go‘llanilishi qahramonlar o‘rtasidagi ilig munosabat bilan birga Kumushning
baxtiyorlik va mumnuniyat kabi ruhiy holatini ifodalash uchun xizmat qilgan.

Endi navbatdagi parchaga digqat qaratamiz:

“Zaynab seskandi. Ammo qo ‘llarini tutqazmoqqa tirishmadi. Uning bilagini
ushlagan qo‘l begona emas, tanish edi. Zaynab yovgarash bilan yalt etib
dushmaniga qaradi, (ha, u yori emas, dushmani edi!) o ‘rnidan turdi. Esankiragan,
hayajonlangan bir tovush bilan so ‘radi:[4, 245]

— Siz...0'shami?!

Tohir Malikning “Shaytanat” asaridan keltirilgan ushbu parchada esa
Zaynab tilidan aytilgan ayni o‘sha so‘zlar endi kutilmagan bir baxtni emas, balki
qahramonning go‘rquvini, alamini ifoda etish uchun aytilgan. Muallif qo‘llagan
“seskanmoq’, “yovqarash”, “yalt etib”, “esankiragan” birliklari qahramonning
ayni shu holatini ko‘rsatish uchun xizmat qilgan.

Xulosa. Xulosa qilib aytish mumkinki, badiiy matnning psixolingvistik
tahlili tushunish, anglash bilan bog‘liq kognitiv jarayonlar hagida tushunchaga ega
bo‘lish uchun gimmatli asos bo‘lib xizmat qiladi. Matndagi so‘z va iboralarning
anglatayotgan mazmuni va kontekstni o‘rganish orqali biz matnni tushunish bilan
bog‘liq bo‘lgan aqgliy jarayonlar va o‘quvchini muayyan g‘oyalar yoki mavzularni
qayta ishlashga tayyorlash usullari haqida tushunchaga ega bo‘lishimiz mumkin.

